
 

Adroddiad i’r Cabinet  

Dyddiad y cyfarfod   20 Hydref 2020  

  Aelod Arweiniol / Swyddog      Y Cyng. Julian Thompson-Hill, Aelod Arweiniol                           

Cyllid, Perfformiad ac Asedau Strategol 

 Meddai’r Cynghorydd Bobby Feeley,  Aelod Arweiniol  

Lles ac Annibyniaeth: 

Awdur yr Adroddiad Lisa Jones, Rheolwr y Gwasanaethau Cyfreithiol/ 

Dirprwy    Swyddog Monitro  

Teitl Ceisio cymeradwyaeth y cabinet i ymestyn Fframwaith      

Hamdden DU y Cyngor. 

1. Am beth mae’r adroddiad? 

Pwrpas yr adroddiad yw ystyried a phenderfynu a ddylid ymestyn Fframwaith Hamdden 

DU y Cyngor ai peidio.  

2. Beth yw'r rheswm dros wneud yr adroddiad hwn? 

Yn unol â Rheolau Gweithdrefn Contractau’r Cyngor, mae dyfarnu contractau sydd dros y 

trothwy o £2 filiwn ar ôl proses gaffael gystadleuol yn gyfrifoldeb ar y Cabinet llawn.   Mae 

tymor 4 blynedd y Fframwaith Hamdden cyfredol a sefydlwyd gan y Cyngor ar fin dirwyn i 

ben ym mis Ionawr 2021. Oherwydd mai’r Cyngor, fel yr Awdurdod Contractio, a sefydlodd 

y trefniant, dim ond y Cyngor all gymeradwyo estyniad ffurfiol.  

Gall y Cyngor ei hun ddewis peidio ail-drefnu’r cytundeb fframwaith yn benodol ar gyfer 

cyfnod o estyniad, fodd bynnag mae'r trefniant wedi’i sefydlu i alluogi cyrff cyhoeddus eraill 

enwyd yn yr hysbyseb gwreiddiol, i’w ddefnyddio ac o’r herwydd fe allai fod y fudd i gyrff 

cyhoeddus eraill.   



 
 

3. Beth yw’r Argymhellion? 

Bod y Cabinet yn cymeradwyo estyniad i Fframwaith Hamdden y DU tan Ionawr 2022 ar yr 

un telerau ac y cafodd ei ddyfarnu, ac mewn unrhyw achos bydd y fath gyfnod o estyniad 

wedi’i gyfyngu i 50% o werth y cytundeb fframwaith gwreiddiol yn unol â Rheoliad 72 o 

Reoliadau Contractau Cyhoeddus 2015.  

4. Manylion yr Adroddiad 

Mae darpariaeth o fewn y ddeddfwriaeth gaffael sy’n caniatáu estyniad i fframwaith 

contract a ddyfarnwyd yn gyfreithlon mewn amgylchiadau cyfyngedig.  Mae'n rhaid i'r 

estyniad fod wedi'i gysylltu'n ôl â manylion y trefniant gwreiddiol a rhaid iddo fod, a 

pharhau i fod, o fewn cwmpas materol y trefniant gwreiddiol.  Mewn geiriau eraill nid oes 

gennym hawl i ganiatáu trefniant cyfan gwbl newydd - byddai contract newydd yn gofyn 

am broses gystadleuol newydd; felly ni all yr estyniad hwn newid natur cyffredinol y 

fframwaith gwreiddiol.   Bydd yn rhaid i’r estyniad hefyd gydymffurfio â’r trothwyon a 

nodwyd yn y ddeddfwriaeth gaffael ac sydd wedi’u hailadrodd yng ngeiriad argymelledig 

unrhyw argymhelliad a phenderfyniad arfaethedig .   

Ni allai’r Cyngor, yr ‘Awdurdod Contractio’ a ddyfarnodd y cytundeb dan y fframwaith 

gwreiddiol fod wedi rhagweld y pandemig byd-eang. Yn y fath sefyllfaoedd 

anrhagweladwy, ar yr amod y caiff trothwyon yr estyniad eu diwallu, bydd estyniad yn 

gyfreithlon.   Mae’r pandemig wedi cael effaith arwyddocaol ar rai diwydiannau penodol, yn 

arbennig y diwydiant hamdden a’i gadwyn gyflenwi,  y bydd ei staff wedi bod, neu’n dal i 

fod ar ffyrlo, felly ni fyddent yn barod i dynnu tendr at ei gilydd ar gyfer cynnig DU cyfan.   

Felly hefyd mae’r Cyngor a’r cwmni sy'n eiddo llwyr iddo, Hamdden Sir Ddinbych Cyf. wedi 

bod yn gweithredu o fewn cyfyngiadau'r pandemig gyda staff wedi'u hadleoli a 

gwasanaethau cyhoeddus wedi'u cyfeirio i feysydd eraill.  Mae sefydlu unrhyw fframwaith 

o unrhyw faint, heb sôn am fframwaith mawr ar raddfa cenedlaethol, yn gofyn am 

ymrwymiad adnoddau ar ffurf amser swyddogion.   

 Oherwydd y pandemig felly, byddai o fudd i’r Cyngor, a Hamdden Sir Ddinbych, a hefyd er 

tegwch i’r holl ddarparwyr ar y farchnad, i oedi lansiad proses gaffael newydd tan y 

flwyddyn nesaf, pan fydd yr ymarfer newydd yn cychwyn.  Gall ymgysylltiad ‘cyfarfod y 

prynwr’ a chyd-caffael ddigwydd, gan annog cystadleuaeth a thrwy hynny sicrhau gwerth 

gorau i’r Cyngor a Hamdden Sir Ddinbych Cyf, wrth iddo baratoi i fynd allan i’r farchnad ar 

gyfer fframwaith trydydd cenhedlaeth.   



 
 

5. Sut mae’r penderfyniad yn cyfrannu at y Blaenoriaethau Corfforaethol? 

Bydd yr estyniad, ac o’r herwydd yr oedi o ran ymarfer caffael newydd, yn galluogi cefnogi 

blaenoriaethau corfforaethol uniongyrchol ac yn golygu y gellir asesu trefniant priodol yn 

gywir a’i gynllunio’n ofalus o ran y modd y gall gyfrannu at y Blaenoriaethau Corfforaethol 

ac at amcanion strategol Hamdden Sir Ddinbych i ddarparu cyfleusterau modern a fydd yn 

hybu iechyd a lles ein dinasyddion.  Faint fydd hyn yn ei gostio a sut y bydd yn 
effeithio ar wasanaethau eraill? 

Bydd cost caniatau estyniad i'r Cyngor yn fychan, ar yr amod na fydd her gyfreithiol, a 

gellir ei ddiwallu o'r adnoddau presennol.   Mae Hamdden Sir Ddinbych Cyf wedi’u 

contractio i reoli’r fframwaith bresennol ar ran y cyngor ac yn cefnogi estyniad.   

7. Beth yw prif gasgliadau’r Asesiad o’r Effaith ar Les? 

Nid oes angen asesiad o’r effaith ar les.    

8. Pa ymgynghoriadau sydd wedi’u cynnal gyda Chraffu ac eraill? 

Mae’r cyflenwr presennol,  Alliance Leisure wedi dweud wrth Hamdden Sir Ddinbych y 

byddant yn barod i barhau â’r fframwaith presennol.  

9. Datganiad y Prif Swyddog Cyllid 

Mae’r cynnig i ymestyn Fframwaith Hamdden y DU am gyfnod cyfyngedig o 12 mis i'w 

weld yn ymdriniaeth ddoeth o dan yr amgylchiadau presennol ac rydym yn ei gefnogi. 

10. Pa risgiau sydd yna ac a oes unrhyw beth y gallwn ei wneud i’w lleihau? 

Mae risg y bydd y penderfyniad i ymestyn yn cael ei herio; byddai’n rhaid gwneud hyn o 

fewn terfynau amser llym yn dilyn cyhoeddiad yr hysbysiad i ymestyn y fframwaith ar 

wefan Sell2wales.   

11. Pŵer i wneud y Penderfyniad 

Rheoliad 72 (1) (c) Rheoliadau Contractau Cyhoeddus 2015.  

Adran 2 Deddf Llywodraeth Leol 2000   

Cyfansoddiad y Cyngor, yn benodol Rheolau’r Weithdrefn Contractau.  


